
LI COURDELLO 

 

 
                                  Lou fihan 

 

                  Sian fiho de courdelié. 

                  Fasèn de courdello. 

                  E dins noste bèu mestié, 

                  Servèn forço bello.  

                  Dins nosto boutigo vèn 

                  De touto meno de gènt, 

                  Mai li pu poulido 

                  Soun li miés servido. 

                  Mai li pu poulido 

                  Soun li miés servido 

. 

         Li drole 

 

Sian de jouíni courdelié. 

Fasèn de courdello. 

N’i’a pas de pu bèu mestié, 

De vido tant bello. 

Dins nosto boutigo vèn 

De touto meno de gènt. 

Li recebèn bèn, 

Li recebèn bèn, 

Tóuti li pratico 

Dins nosto boutigo. 

 

 

 

 

 

 

 

 

Nòsti rèire, dins soun tèms 

Fasien de courdello. 

Chasco maire s’en souvèn, 

Fiho riserello ! 

Car segur an pas óublida 

De se faire courdela 

Pèr de fin coumpaire 

Que se lagnon gaire. 

Pèr de fin coumpaire 

Que se lagnon gaire. 
 

Tóutis ensèn 

 

Es grando is alentour 

Nosto renoumado. 

De jouín’ e bèu troubadour 

N’an douna l’aubado. 

D’en Arle à Vidauban, 

Caduno a si riban. 

Mai nòsti courdello 

Soun toujour pu bello. 

Mai nòsti courdello 

Soun toujour pu bello. 

 

 

 

 

Li courdello que fasèn 

Soun bono e coumodo. 

E se fau, vous prouvaren 

Que soun à la modo. 

Mai fiheto aprouchas pas, 

De noste gàubi doutas. 

Se podon pas plaire, 

Lis anan desfaire. 

Se podon pas plaire, 

Lis anan desfaire. 

 

 


